ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Իրավական ակտի ընդունման անհրաժեշտությունը․
[bookmark: _Hlk195170608][bookmark: _GoBack]Որոշման նախագծի ընդունման անհրաժեշտությունը պայմանավորված է ՀՀ Արագածոտնի մարզային /տեղական/ նշանակության ավտոմոբիլային ճանապարհների երթևեկության սխեմաների (կահավորանք, ճանապարհային նշաններ, նշագծում և այլն) նախագծանախահաշվային փաստաթղթերի մշակման ծառայությունների ձեռքբերման նպատակով ֆինանսական միջոցների ապահովման անհրաժեշտությամբ։

2․ Կարգավորման հարաբերությունների ներկա վիճակը և առկա խնդիրները.
Ճանապարհների պատշաճ կահավորումը ճանապարհային երթևեկության տեխնիկական միջոցներով՝ երթևեկության անվտանգության ապահովման երաշխիքներից մեկն է։ Միաժամանակ՝ հաշվի առնելով ՀՀ-ում վերջին տարիներին ճանապարհատրանսպորտային պատահարների աճը, ինչպես նաև տրանսպորտային միջոցների քանակը, անհրաժեշտություն է առաջացել մարզային (տեղական) նշանակության ճանապարհները ևս կահավորել ճանապարհային նշաններով և գծանշումներով, որն առանց հաստատված գծապատկերների (այսուհետ՝ Գծապատկերներ) իրականացնելն անհնարին է։
[bookmark: _Hlk202883940] Հարկ է նշել, որ ՀՀ Արագածոտնի մարզպետի աշխատակազմը և «Ս-ՊՐՈՋԵՔԹ ՍՊԸ»- ընկերության մարտի 20-ին կնքված N ՀՀԱՄ-ՀԲՄԽԾՁԲ-25/19 ծածկագրով գնման պայմանագրով իրականացրել է նախագծերի պատրաստման մրցույթը` Արագածոտնի մարզի ընդհանուր օգտագործման մարզային նշանակության ավտոմոբիլային ճանապարհների 52.8 կմ երկարությամբ ավտոճանապարհների նախագծման, գծանշման և 32.7 կմ ավտոճանապարհների համապատասխան նշաններով կահավորման աշխատանքներ իրականացնելու համար, իսկ «ԴՐԻՄ-ՊՐՈՋԵՔԹ» ՍՊԸ- ընկերության հուլիսի 10-ին կնքված N ՀՀԱՄ-ՀԲՄԽԾՁԲ-25/30 ծածկագրով գնման պայմանագրով իրականացրել է նախագծերի պատրաստման մրցույթը` ճանապարհների 228.1 կմ երկարությամբ ավտոճանապարհների նախագծման, գծանշման և համապատասխան նշաններով կահավորման աշխատանքներ իրականացնելու համար (պայմանագրերը կցվում են)։

3․ Կարգավորման նպատակը և բնույթը.
[bookmark: _Hlk162889961]ՀՀ 2025 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի 11002 «Մարզային նշանակության ավտոճանապարհների պահպանման և անվտանգ երթևեկության ծառայություններ» միջոցառման շրջանակներում նախատեսվում է ՀՀ Արագածոտնի մարզում իրականացնել մարզային նշանակության ավտոճանապարհների գծանշում, որի իրականացման համար անհրաժեշտ է մարզային /տեղական/ նշանակության ավտոմոբիլային ճանապարհների երթևեկության սխեմաների (կահավորանք, ճանապարհային նշաններ, նշագծում և այլն) նախագծանախահաշվային փաստաթղթերի մշակման ծառայությունների ձեռքբերում:
Նշվածով պայմանավորված անհրաժեշտություն է առաջացել ՀՀ 2025 թվականի պետական բյուջեով ՀՀ տարածքային կառավարման և ենթակառուցվածքների նախարարությանը պատկանող 1049 «Ճանապարհային ցանցի բարելավում» ծրագրի 11002 «Մարզային նշանակության ավտոճանապարհների պահպանման և անվտանգ երթևեկության ծառայություններ» միջոցառումից վերաբաշխել 7,988․8 հազ. դրամ 21001 «Պետական նշանակության ավտոճանապարհների հիմնանորոգում» միջոցառմանը՝ ՀՀ մարզային (տեղական) նշանակության ճանապարհների գծապատկերների նախագծային աշխատանքների իրականացման համար՝ ֆինանսական միջոցները նախատեսելով բյուջետային ծախսերի տնտեսագիտական դասակարգման «Նախագծահետազոտական ծախսեր» 5134 հոդվածով։ Նվազեցման արդյունքում ՀՀ պետական բյուջեի հաշվին նշված գումարի չափով հիշյալ միջոցառման ֆինանսական միջոցների վերականգնման անհրաժեշտություն չի առաջանա։

4․ Ակնկալվող արդյունքները.
Մարզային (տեղական) նշանակության ճանապարհների գծանշման և կահավորման արդյունքում կապահովի մարզային նշանակության ճանապարհներին երթևեկության անվտանգությունը:

5. Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ Արագածոտնի մարզպետի աշխատակազմի կողմից: 

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագրի» կետ 3.2, 3-րդ պարբերության 3-րդ ենթակետից: 
Մասնավորապես, ավտոմոբիլային ճանապարհների անվտանգության բարելավում՝ ավտոմոբիլային ճանապարհի երթևեկության անվտանգությունն ապահովող կահավորանքի վերականգնում և պատշաճ պահպանում։

